კითხვები

1. როგორია სასკოლო ბიბლიოთეკების ინფრასტრუქტურა და მატერიალურტექნიკური ბაზა, აკმაყოფილებს თუ არა ის სწავლა-სწავლების პროცესისათვის აუცილებელ მოთხოვნებს? 

ბიბლიოთეკის ინფრასტრუქტურა და მატერიალურ-ტექნიკური ბაზა შეუსაბამოა თანამედროვე სტანდარტებთან, შესაბამისად, ვერ აკმაყოფილებს სწავლა-სწავლების პროცესისათვის აუცილებელ მოთხოვნებს 
2. როგორია წიგნადი ფონდი, რამდენად პასუხობს თანამედროვე მოთხოვნებს? 

- ბიბლიოთეკის წიგნადი ფონდი მრავალფეროვანია, მაგრამ საკმაოდ მოძველებული, უმეტესობა ექვემდებარება ჩამოწერას, მხატვრული ლიტერატურა საჭიროებს განახლებას.
3. რამდენად არის ელექტრონულ წიგნებთან წვდომის შესაძლებლობა?

სკოლას აქვს ელექტრონული წიგნები, თუმცა არ გვაქვს წვდომისთვის საჭირო ტექნიკური აღჭურვილობა. სკოლაში არსებული კომპიუტერული ტექნიკა მოძველებულია, არ იძლევა საშუალებას ბიბლიოთეკის ტექნიკითა და ინტერნეტით აღჭურვას, რაც გამორიცხავს ელექტრონულ წიგნებთან წვდომის შესაძლებლობას.

4. გთხოვთ მოგვაწოდოთ ინფორმაცია დასაქმებული ბიბლიოთეკარების კვალიფიკაციის შესახებ; 

ბიბლიოთეკარს აქვს ქიმიის მაგისტრის აკადემიური ხარისხი.
5. გთხოვთ დაურთოთ ბოლო 3 წლის სტატისტიკა: ა) სასკოლო ბიბლიოთეკით მოსწავლეთა სარგებლობის თაობაზე; ბ) რომელი კლასების მოსწავლეები სარგებლობენ ძირითადად ბიბლიოთეკით; გ) მოთხოვნადია მხატვრული თუ თემატური ლიტერატურა? დ) ინფორმაცია წიგნადი ფონდის განახლება/შევსების თაობაზე;

I – XII კლასების მოსწავლეები რეგულარულად სარგებლობენ სასკოლო ბიბლიოთეკით, ყველა მათგანზე გახსნილია ფორმულარი. 
აქტიურია სარგებლობა 3-10 კლასებში. 

მოთხოვნადია როგორც მხატვრული ლიტერატურა, ასევე თემატურიც. 
საკუთარი სახსრების ფინანსური შესაძლებლობის ფარგლებში ხდება წიგნადი ფონდის განახლება. ბოლო სამი წლის განმავლობაში წიგნადი ფონდი შეივსო 428 ეგზემპლარით, ძირითადად მხატვრული ლიტერატურით.

 6. რა სახით მონაწილეობენ სასკოლო ბიბლიოთეკები სწავლა-სწავლების პროცესში? 

    კლასის ხელმძღვანელების მოთხოვნის შესაბამისად გასცემს სასწავლო და მხატვრულ ლიტერატურას,  აქტიურადაა ჩართულია შიდა სასკოლო ღონისძიებების მომზადებაში. მასწავლებლებისა და მოსწავლეების მიერ დაგეგმილ ღონისძიებებში თემიდან გამომდინარე ახდენს ლიტერატურის შერჩევა-მიწოდებას, ასევე ახდენს განახლებული ბაზის შესახებ ინფორმირებას, ატარებს სხვადასხვა აქტივობებს.
7. რა ტიპის მხარდაჭერას უწევს სახელმწიფო (ადგილობრივი/ცენტრალური ხელისუფლება) სასკოლო ბიბლიოთეკებს? 

2019 წელს ბიბლიოთეკას განათლების სამინისტროსგან უსასყიდლოდ გადმოეცა 375 ეგზემპლარი მხატვრული ლიტერატურა, 

8. თქვენი აზრით, რა ტიპის მხარდაჭერაა საჭირო სახელმწიფოს მხრიდან სასკოლო ბიბლიოთეკებში არსებული ხარვეზების აღმოსაფხვრელად?

სასურველია ჩაუტარდეს კაპიტალური რემონტი, მოწესრიგდეს მატერიალურ-ტექნიკური ბაზა, ინფრასტრუქტურა, შეიქმნას უსაფრთხო გარემო (აღიჭურვოს  უწვი მასალისაგან დამზადებული სტელაჟებით, ზონალური  ტიპის სახანძრო სიგნალიზაციით), წიგნადი ფონდის ყოველწლიურად განახლება/გამრავალფეროვნება.
9. რა სახის ახალი სტანდარტების დანერგვას მიიჩნევთ საჭიროდ სასკოლო ბიბლიოთეკებთან მიმართებაში? 

სწავლა-სწავლების პროცესში ეფექტური ჩართულობისათვის სკოლის ბიბლიოთეკა სასურველია აღჭურვილი იყოს თანამედროვე ტექნოლოგიებითა და (კომპიუტერი, პრინტერი, ინტერნეტი) რესურსებით, რათა საჭიროებისამებრ მოხდეს სასურველი ინფორმაციის უმოკლეს ვადაში მოძიება/ამობეჭდვა .
10. როგორ გესახებათ სასკოლო ბიბლიოთეკების შემდგომი განვითარების პერსპექტივა? 

უნდა ჰქონდეს საკმარისი სივრცე და განათება, ბიბლიოთეკა უნდა იყოს ინტელექტუალური, კულტურული და სულიერი ცენტრი, ადგილი, სადაც დროის საინტერესო და მომგებიანი გატარებაა შესაძლებელი, იყოს მყუდრო და კომფორტული, შეესაბამებოდეს სანიტარულ და ჰიგიენურ სტანდარტებს, ჰქონდეს საკმარისი სივრცე და განათება, მორგებული იყოს თანამედროვე სტანდარტებს, რაც გულისხმობს წვდომას ელექტრონულ წიგნებთან და შესაბამისი ინტერიერის მოწყობას, წიგნადი ფონდის გამრავალფეროვნებას ახალი თანამედროვე ლიტერატურით, ბეჭდური და ელექტრონული საინფორმაციო და საგანმანათლებლო რესურსებით სასწავლო გეგმის ყველა საგანში, რაც გამოიწვევს სკოლის მოსწავლეთა მხრიდან წიგნისა და კითხვისადმი ინტერესის გაზრდას. ხელს შეუწყობს მიიღოს ღირსეული განათლება და განვითარდეს სულიერად/ინტელექტუალურად. 
გარემო, რომელშიც ბავშვს შეუძლია და სურს დამოუკიდებლად აირჩიოს რა და როდის წაიკითხოს, შეუმჩნევლად დააუფლებს მას ინფორმაციასთან დამოუკიდებლად მუშაობის უნარს.

